
	Նախագծի վերաբերյալ հայտնում ենք հետևյալը.
1.  Նախագծի 4-րդ կետով սահմանվում է, որ մաքրման աշխատանքների արդյունավետությունն ապահովելու նպատակով Շրջակա միջավայրի նախարարը, տարածքային կառավարման և ենթակառուցվածքների նախարարության ջրային կոմիտեի նախագահը, բնապահպանության և ընդերքի տեսչական մարմնի ղեկավարը պետք է պարբերաբար իրականացնեն մշտադիտարկում և հսկողություն։ 
Սույն կարգավորման վերաբերյալ գտնում ենք, որ անհրաժեշտ է հստակեցնել «պարբերաբար» հասկացությունը, քանի որ այն տարընկալման տեղիք է տալիս: Տվյալ պարագայում ստացվում է մի իրավիճակ, որի արդյունքում համապատասխան մարմինների վրա դրվում է պարտականություն, սակայն պարտականության կատարման պարբերականությունը թողնվում է նրանց հայեցողությանը, որի պարագայում կարող են առաջանալ բազմաթիվ խնդիրներ պարտականության կատարման հաճախականության հետ կապված։  Ուստի հետագա տարաբնույթ խնդիրներից զերծ մնալու նպատակով, գտնում ենք, որ Նախագծով նախատեսվող պարտավորության պարբերականությունը պետք է հստակ նախատեսված լինի։ 
Միաժամանակ նշենք, որ Նախագծի վերոգրյալ կարգավորման համատեքստում հստակեցման կարիք ունի մաքրման աշխատանքների արդյունավետությունն ապահովելու նպատակով Շրջակա միջավայրի նախարարի, տարածքային կառավարման և ենթակառուցվածքների նախարարության ջրային կոմիտեի նախագահի, բնապահպանության և ընդերքի տեսչական մարմնի ղեկավարի պարբերաբար մշտադիտարկում և հսկողություն իրականացնելու աշխատանքներում ներգրավվածության դրույթը, քանի որ վերոգրյալ կարգավորումից կարելի է հասկանալ, որ հենց վերջիններս պետք է իրականացնեն համապատասխան գործողությունները։
	
1. Ընդունվել է

	2.  Նախագծով սահմանվող հավելվածի (այսուհետ՝ Հավելված) 6-րդ կետի համաձայն՝ հունի մաքրումը հակահեղեղային միջոցառումների իրականացման նպատակով համարվում է ազատ ջրօգտագործում, որի համար ջրօգտագործման թույլտվություն չի պահանջվում։
Սույն կարգավորման համատեքստում անհրաժեշտ է անդրադարձ կատարել ՀՀ ջրային օրենսգրքի 22-րդ հոդվածի 1-ին մասի դրույթներին, որոնց համաձայն՝ Ազատ ջրօգտագործում է համարվում՝
1) այնպիսի ջրօգտագործումը, որը նպատակաուղղված չէ շահույթ ստանալուն.
2) ջրի օգտագործումն սպորտային և ռեկրեացիոն նպատակներով (ջրային մարզաձևերով, այդ թվում՝ առանց շարժիչների օգտագործման ջրային սպորտաձևերով զբաղվելու կամ հանգստի կամ լողալու կամ կարթով ձկնորսության կամ սպորտային որսորդության համար).
3) ջրի օգտագործումը հակահրդեհային նպատակներով.
4) տեղումների օգտագործումն անձանց սեփականություն հանդիսացող հողատարածքներում։
Գտնում ենք, որ վերոգրյալ օրենսդրական կարգավորման համատեքստում անհրաժեշտ է հստակեցնել, թե հակահեղեղային միջոցառումների իրականացման նպատակով ջրօգտագործումը վերը թվարկված ազատ ջրօգտագործման որ դեպքին է համապատասխանում։
	2. Ընդունվել է
Վարչապետի աշխատակազմ է ներկայացվել «Հայաստանի Հանրապետության ջրային օրենսգրքում փոփոխություններ և լրացումներ կատարելու մասին» օրենքի նախագիծ, որի  4-րդ հոդվածով ամբողջականացվել են ազատ ջրօգտագործման դեպքերը՝ համաձայն որի հակահեղեղային միջոցառումների իրականացումը ևս կհամարվի ազատ ջրօգտագործում։
Վերոնշյալ օրենքի որոշ դրույթներ հրատապ ընդունման անհրաժեշտություն ունեն, ինչի նպատակով էլ դիտարկվում է վերջինս ԱԺ-ում հրատապության ռեժիմով քննարկելու տարբերակը։


	3.  Հավելվածի 7-րդ կետի համաձայն՝ հունի մաքրման աշխատանքներն իրականացվում են պետական կամ տեղական ինքնակառավարման մարմինների կողմից պետական բյուջեի կամ օրենքով չարգելված միջոցների հաշվին՝ մասնագիտացված  կազմակերպությունների միջոցով։
Գտնում ենք, որ անհրաժեշտ է հստակեցնել «մասնագիտացված  կազմակերպություններ» հասկացությունը, հստակ սահմանելով այն մասնագիտացումը որը պահանջվում է և այն կազմակերպությունների շրջանակը որոնք իրենց կանոնադրությամբ սահմանված հիմքերի, ինչպես նաև համապատասխան թույլտվությունների և/կամ լիցենզիաների առկայության  պարագայում իրավունք կունենան իրականացնելու հունի մաքրման աշխատանքները։
	3.  Ընդունվել է 


	4.  Հավելվածի 10-րդ կետում առկա «իրականացվեն» բառն անհրաժեշտ է փոխարինել «իրականացնել» բառով։
	4. Ընդունվել է

	5.  Հավելվածի 11-րդ կետով նախատեսվում է, որ՝ գետի հունի հետագա աղտոտումը կանխելու և դրա մշտական մաքրման նպատակով անհրաժեշտ է իրականացնել գետի հունի և գետի հիդրավլիկ ռեժիմի ուսումնասիրության արդյունքում նախատեսել աղբորսիչ համակարգեր (սարքավորումներ) և իրականացնել ափերի ամրացման աշխատանքներ՝ կիրառելով նորարարական մեթոդներ և տեխնոլոգիաներ։
Սույն կարգավորման վերաբերյալ նախ նշենք, որ վերջինս անհրաժեշտ է վերանայել շարադասության տեսանկյունից։ 
Բացի այդ, անդրադառնալով սույն կետով նախատեսված աշխատանքների իրականացմանը՝ գտնում ենք, որ անհրաժեշտ է հստակեցնել, թե Նախագծով սահմանված  ինչ նորարական մեթոդների ու տեխնոլոգիաների կիրառման մասին է խոսքը, և եթե այն իմպերատիվ պահանջ է հստակ նախատեսել, թե ում է վերաբերում դրանց կիրառման պահանջը և ինչ ժամկետներում պետք է ներդրվեն և կիրառվեն համապատասխան նորարական մեթոդները և տեխնոլոգիաները։ 
	5. Ընդունվել է

	6.  Հավելվածի 13-րդ կետով սահմանվում է, որ՝ գետի հունի մաքրման գործընթացն իրականացվում է «Գնումների մասին» Հայաստանի Հանրապետության օրենքի պահանջներին համապատասխան։
Գտնում ենք,  որ սույն կարգավորումը տարընկալման տեղիք է տալիս, հաշվի առնելով այն հանգամանքը, որ «գետի հունի մաքրման գործընթաց» հասկացությունն իրենից ենթադրում է հենց բուն մաքրման գործողությունը։ Ուստի, անհրաժեշտ ենք համարում նշել, որ եթե Հավելվածի վերոգրյալ կարգավորումը վերաբերում է հունի մաքրման աշխատանքներն իրականացնողների ընտրության հարցին, ապա գտնում ենք, որ վերջինս ենթակա է  խմբագրման համապատասխան համատեքստում։
	6. Ընդունվել է 
Համաձայն «Գնումների մասին» օրենքի գնման գործընթացը, դա գնում կատարելու նպատակով գնումների մասին Հայաստանի Հանրապետության օրենսդրությամբ նախատեսված ընթացակարգերի, իրավունքների և պարտականությունների իրագործմանն ուղղված գործողությունների ամբողջություն է, ներառյալ՝ գնումների պլանավորումը, գնման առարկայի բնութագրի հաստատումը, պայմանագրի կատարումը և կառավարումը։ 
Նախագծով կարգավորվող գործընթացի ամբողջական շղթան վերաբերվում է գետի հունի մաքրման իրականացմանը։ Համաձայն Նախագծի հավելվածի 7-րդ կետի՝  հունի մաքրման աշխատանքներն իրականացվում են պետական կամ տեղական ինքնակառավարման մարմինների կողմից պետական բյուջեի կամ օրենքով չարգելված միջոցների հաշվին։ 

	2.   Ֆինանսների նախարարություն
	13.05.2025թ.

	
	01/9-2/10608-2025

	Նախագծի հավելվածի 8-րդ կետով նախատեսված է, որ բնության հատուկ պահպանվող և անտառային տարածքներում հունի մաքրման աշխատանքներն իրականացվում է շրջակա միջավայրի բնագավառի լիազոր մարմնի կողմից՝ մասնագիտաց-ված կազմակերպությունների միջոցով։ Մինչդեռ նշենք, որ վերոնշյալ նպատակով ՀՀ 2025թ պետական բյուջեում, 2025-2027թթ. ՄԺԾԾ-ով, ինչպես նաև ներկայում քննարկվող 2026-2028թթ. ՄԺԾԾ փաստաթղթի նախագծով միջոցներ նախատեսված չեն:
Ելնելով վերոգրյալից առաջարկում ենք հստակեցնել վերոնշյալ աշխատանքների իրականացման ֆինանսավորման աղբյուրները:
	Ընդունվել է
Նախագծի հավելվածի 7-րդ կետով հստակ նշված են հունի մաքրման   աշխատանքների իրականացման ֆինանսավորման աղբյուրները: Վերոնշյալ աշխատանքնները պետական բյուջեի հաշվին իրականացվելու դեպքում համապատասխան բյուջետային հայտեր կներկայացվեն ՄԺԾԾ գործընթացի շրջանակներում։

	3.   Տարածքային կառավարման և ենթակառուցվածքների նախարարություն
	16.05.2025թ.
27.06.2025թ.

	
	ԴԽ//15305-2025
ԴԽ//21730-2025

	Նախագծի հավելվածի 7-րդ կետը` «Հունի մաքրման աշխատանքներն իրականացվում են պետական կամ տեղական ինքնակառավարման մարմինների կողմից պետական բյուջեի կամ օրենքով չարգելված միջոցների հաշվին՝ մասնագիտացված  կազմակերպությունների միջոցով։» առաջարկում ենք խմբագրել՝ հաշվի առնելով, որ  ՀՀ կառավարության 23.02.2017թ. N 183-Ա որոշմամբ Հայաստանի Հանրապետության ջրային օրենսգրքով նախատեսված գետերի ջրերի վնասակար ներգործության կանխման և վերացման միջոցառումների կազմակերպման ու իրականացման պետական կառավարման լիազոր մարմին է ճանաչվել Ջրային կոմիտեն:
	Չի ընդունվել
Նախագծով գործընթացի իրականացումը բացի պետական մարմնից՝ հանձինս Ջրային կոմիտեի, վերապահվել է նաև  տեղական ինքնակառավարման մարմիններին՝ հաշվի առնելով իրականացվելիք աշխատանքների 
հրատապությունը, ընդգրկվածությունը, ծավալը, ֆինանսական ծարաբեռնվածությունը։


	Նախագծի վերաբերյալ առաջարկում ենք՝ 
1. Նախագծի 3-րդ կետի կատարման համար հստակեցնել պատասխանատու գերատեսչությունը,  








1. Նախագծի հավելվածի 6-րդ կետի` «Հեղեղների հետևանքները» բառերից հետո ավելացնել «կանխարգելելու և» բառերը,




1. Նախագծի հավելվածի 7–րդ կետը շարադրել նոր՝ հետևյալ խմբագրությամբ. «Հունի մաքրման աշխատանքներն իրականացվում են պետական կամ տեղական ինքնակառավարման մարմինների, ինչպես նաև իրավաբանական անձանց կողմից։ Աշխատանքները կարող են իրականացվել պետական բյուջեի կամ օրենքով չարգելված միջոցների հաշվին, ինչպես նաև իրավաբանական անձանց միջոցների հաշվին։»,
1. [bookmark: _Hlk202193525]Նախագծի հավելվածի 10-րդ կետի՝ «Գետերի աղբոտումից և աղտոտումից» բառերի փոխարեն օգտագործել «Ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից» բառերը,
1. [bookmark: _Hlk202196258]Նախագծի հավելվածի 10-րդ կետի 4-րդ ենթակետից հետո ավելացնել նոր 5-րդ ենթակետ հետևյալ բովանդակությամբ՝ «Աշխատանքները պետական բյուջեի և օրենքով չարգելված միջոցների հաշվին իրականացնելու դեպքում հունի մաքրման արդյունքում հանված նյութերը և օբյեկտները փաստացի գույքագրել և հանձնել տվյալ գետի հունի նկատմամբ սեփականության իրավունք ունեցող սուբյեկտին», 


























Նախագծի հավելվածի 11 և 12-րդ կետերը հանել՝ հաշվի առնելով գործնականում դրանց իրականացման անհնարինությունը:
	
1.Ընդունվել է
Նախագծի 3-րդ կետով հստակ նշված է, որ աջակցությունը ցուցաբերվելու է միջգերատեսչական համագործակցության շրջանակներում, իսկ պատասխանատու գերատեսչություն կլինի կոնկրետ դեպքում գործընթացը նախատեսող գերատեսչությունը։
2. Ընդունվել է 
Նախագծի հավելվածի 6-րդ կետով՝ ազատ ջրօգտագործումը նախատեսված է հակահեղեղային միջոցառումների իրականացման համար, ինչն ինքնին կանխարգելիչ բնույթ ունի:
3. Ընդունվել է







4. Ընդունվել է




5.Չի ընդունվել
Նախագծի հավելվածի 10-րդ կետի 1-ին ենթակետով արդեն իսկ նախատեսված է աղտոտված հատվածների գույքագրման գործընթաց, իսկ գետի հունը այն բնական ուղին է, որով պետության բացառիկ սեփականություն հանդիսացող գետի ջրերը մշտապես     հոսում են։ Հունի նկատմամբ սեփականության իրավունքով սուբյեկտ չի կարող լինել, քանի որ համաձայն ՀՀ Սահմանադրության 10-րդ հոդվածի՝ ջրային ռեսուրսները պետության բացառիկ սեփականությունն են, համաձայն ջրային օրենսգրքի 4-րդ հոդվածի՝ Հայաստանի Հանրապետության տարածքում առկա ջրային ռեսուրսները պետության բացառիկ սեփականություն են ու տնօրինվում, տիրապետվում և օգտագործվում են օրենսդրությամբ սահմանված կարգով, իսկ համաձայն հողային օրենսգրքի 60-րդ հոդվածի՝ արգելվում է քաղաքացիներին և իրավաբանական անձանց սեփականության իրավունքով փոխանցել պետական և համայնքային սեփականություն հանդիսացող այն հողամասերը, որոնք ջրային օբյեկտների և ավազանների առափնյա շերտերի ....հողեր են։
Չի ընդունվել
Աղբորսիչ համակարգերի (սարքավորումներ) տեղադրումը միջազգայնորեն ընդունված և իրագործելի գործընթաց է, ինչի մասին վկայում է նաև Երևանի քաղաքապետարանի կողմից Հրազդան գետի վրա տեղադրված աղբորսիչ համակարգը։ 

	4.   Ներքին գործերի նախարարություն

	07.05.2025թ.

	
	43/6/116299-25

	Նախագծի 2-րդ կետի համաձայն՝ ՀՀ ներքին գործերի նախարարությունը տարեկան պարբերականությամբ ՀՀ շրջակա միջավայրի նախարարություն և ՀՀ տարածքային կառավարման և ենթակառուցվածքների նախարարության ջրային կոմիտե պետք է ներկայացնի հաշվետու տարվա ընթացքում գարնանային վարարումների և սելավների վտանգներից բնակավայրերը, տնտեսական արժեք ներկայացնող տարածքները, գյուղատնտեսական հողատեսքերն ու բնակչության գույքը պաշտպանելու նպատակով գետերի հուների հեղեղավտանգ տեղամասերում անհրաժեշտ կանխարգելիչ միջոցառումների վերաբերյալ առաջարկություններ:
Հարկ է նշել, որ ՀՀ ներքին գործերի նախարարությունը՝ ՀՀ կառավարության 2017 թվականի փետրվարի 2-ի N 68-Ն որոշմամբ հաստատված հավելվածի 5-րդ կետի 1-ին ենթակետի «զ» պարբերության համաձայն՝ տարեկան պարբերականությամբ, մինչև հաշվետու տարվա մարտի 1-ը, հնարավոր գարնանային վարարումների և սելավների ռիսկերից Հայաստանի Հանրապետության բնակավայրերի, տնտեսական արժեք ներկայացնող տարածքների, գյուղատնտեսական հողատեսքերն ու բնակչության գույքը պաշտպանելու նպատակով անհրաժեշտ կանխարգելիչ միջոցառումների իրականացման վերաբերյալ առաջարկություններ է ներկայացնում ՀՀ շրջակա միջավայրի նախարարություն։ 
Հաշվի առնելով վերոգրյալը՝ առաջարկվում է Նախագծի 2-րդ կետից հանել «Շրջակա միջավայրի նախարարություն և» բառերը։
Միաժամանակ, անհրաժեշտ է Նախագծի 3-րդ կետում հստակեցնել, թե ինչ իրավական ակտով և ում կողմից է սահմանվելու աշխատանքային խմբի ստեղծումը։ 
	Մասնակի է ընդունվել
Ելնելով հունի մաքրման ամբողջական գործընթացը մեկ իրավական ակտով ներկայացնելու կարևորությունից, սույն նախագծով ևս նախատեսվել է տեղեկատվությունը ՇՄՆ-ին և ՏԿԵՆ ջրային կոմիտե ներկայացնելու պահանջ։




















Ընդունվել է
Նախագծի 3-րդ կետով հստակ նշված է, որ աջակցությունը ցուցաբերվելու է միջգերատեսչական համագործակցության շրջանակներում, իսկ պատասխանատու գերատեսչություն կլինի կոնկրետ դեպքում գործընթացը նախատեսող գերատեսչությունը։

	5.   Քաղաքաշինույան կոմիտե
	02.05.2025թ.

	
	01/18.1/7075-2025

	Առաջարկություններ և դիտողություններ չկան:
	

	6.   Բնապահպանության և ընդերքի տեսչական մարմին
	07.05.2025թ.

	
	01/29.1/2/3369-2025

	 Տեսչական մարմինն առաջարկում է.
1. Ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման կարգի 6-րդ կետը հանել, քանի որ ըստ ՀՀ Ջրային օրենսգրքի 1-ին հոդվածի` ջրային ռեսուրսի հատակների, ափերի, հոսքի կամ հատկությունների փոփոխումը համարվում է ջրօգտագործում, ինչի համար անհրաժեշտ է ստանալ ջրօգտագործման թույլտվություն, հետևաբար հունի մաքրումը չի կարող համարվել ազատ ջրօգտագործում:
1. Նախագծի 4-րդ կետից հանել և բնապահպանության և ընդերքի տեսչական մարմնի ղեկավարին բառերը, քանի որ Տեսչական մարմինը մշտադիտարկման և հսկողության գործառույթներ չունի:
	
1. Ընդունվել է








2. Ընդունվել է
Բնապահպանության և ընդերքի տեսչական մարմնին վերապահվել է վերահսկողական գործառույթ։



